
ОТВЕТЫ

11 КЛАСС

1. Термин - влакым марла серыза.

Союз шотан мут - ушыкмут, сложноподчиненный предложений – ушалтше кыдежан ойлончо, определений - рашемдык, междометий – йӱк мут, гласный буква - йон буква, падеж - вочмык, придаточный ужаш – кӱдынь ужаш, сложносочиненный предложений – мужырлалтше кыдежан ойлончо, осложненный предложений – нелемдыме ойлончо, интонаций - ойсем.

5 балл (кажне чын терминлан – 0.5 балл)

2.Чарналтыш пале-влакым шынден, текстым возен налза. 

Ватыжым помыжалташ огыл манын, Григорий Якимович ятыр жап чытенак кийыш, ик йӱкымат ыш лук, ышат эныралте. Нимыняр тарваныде, туврашыш икмагал ончыш. А шӱм тугак чот кыра, пуйто лектынак вочнеже. Теве тудо, онышко кидым ок тушкалте гынат, садак шижеш. Тук-тук… Изишлан шогалмыла лиешат, вара уэш… тук-тук-тук … чӱчкыдынрак кыраш тӱналеш. Чӧгыт семын ӧрдыжлумак перкала, пуйто тудлан тушто шыгырын чучеш, эрыкыш лекташ толаша.

Григорий Якимович шижеш: тудын эше ала-можо коршта. Но шӱм алят лыпланен ок керт, садлан мо эше коршта – огешат пале. Вуйышко нимогай шонымаш ок пуро, кап тӱнмыла лийын, пуйто вӱр шогалын, могыржат пуанын, вуйдорыкшат кошкен…

Ю. Артамонов.

5 балл чын чарналтыш пале - влакым шындымылан.

Тӱткӧ лийза! Ўлнысӧ заданийлаштат чарналтыш палым шындыме огыл. Тидым шотыш налман, чарналтыш палым чын шындыман.

3. Мут ышталтме тӱрлӧ йӧнлан келшыше примерым текст гыч возен лукса, нунын ышталтмыштым умылтарыза.

1. Суффикс полшымо дене: тарваныде, шыгырын да т.м.

2. Приставке полшымо дене: ала - можо,  нимыняр.

3. Мут ушалтме дене: вуйдорыкшат, ӧрдыжлумак, икмагал.

Чылаже 3 балл (примерым кондымылан 0, 5 балл,  ышталтмыштым умылтарымылан 0,5 балл).

4. Мут - влакым состав дене лончылыза.

Шог-ал-мы-ла, воч-не-же, ала-мо-жо, вуй-дорык-ш-ат (част.), тӱн-мы-ла.

Чылаже 5 балл.

5. Палемдыме  мут – влакын синоним радамыштым шуйыза. Кажне радам гыч иктыж дене ойлончым чоныза.

Икмагал – икмыняр, икмочол, иктапыр, шуко-шагал.

Шыгыр – пич, сип.

Могыр – кап, капкыл.

Чылаже 6 балл (3 балл чын синоним радамлан, 3 балл ойлончым чонымылан).

6.  «Шӱм» мут дене могай калыкмутым паледа, серыза. (3 деч шагал огыл лийшаш).

Шӱм дене модаш ок лий – шолшо вӱреш когаргет.

Йылмыштыже мӱй, шӱмыштыжӧ ий.

Рвезе шӱм – пушкыдо мланде.

Чылаже 3 балл.

7. «Шӱм руй чучеш» кӱэмалтше савыртышым умылтарыза.

«Шӱм руй чучеш» - испытывать сильный страх, дрожать от волнения.

1 балл.

8. Палемдыме ойлончым синтаксически лончылыза.

Вуйышко нимогай шонымаш ок пуро, кап тӱнмыла лийын,  пуйто вӱр шогалын,   могыржат пуанын,  вуйдорыкшат кошкен…

 (Увертарыше, кычк. огыл, кыдежан ойлончо,  тӱрлӧ йӧн дене лийше: 1-2 – союздымо кыл, 2-3 – ушалтше кыдежан кыл, 4-5 – союздымо кыл [1.  ], [2.  ], (3. пуйто…),[4.  ], [5.  ];

1. кок состав., распр., тичмаш, нелемд. огыл;

2. кок состав., распр., тичмаш, нелемд. огыл;

3. кок состав., распр огыл., тичмаш, нелемд. огыл;

4. кок состав., распр огыл., тичмаш, нелемд. огыл;

5. кок состав., распр огыл., тичмаш, нелемд. огыл).

Чылаже 10 балл ( 5 балл чын член шот дене лончылымылан, 5 балл чын характеристиклан).

9. Текст гыч чыла кыдежан ойлончым возен лукса, могай улмыштым умылтарыза, схемым ончыктыза.

1. Ватыжым помыжалташ огыл манын, Григорий Якимович ятыр жап чытенак кийыш, ик йӱкымат ыш лук, ышат эныралте. (Ушалтше кыдежан ойлончо, обстоятельственный придаточныян,  причиным ончыктышо). 

(1. …манын), [ 2. ].

2. А шӱм тугак чот кыра, пуйто лектынак вочнеже. (Ушалтше кыдежан ойлончо, обстоятельственный придаточныян, действий кузе лиймым ончыктышо).
[ 1. ], (2. пуйто…).

3.Теве тудо, онышко кидым ок тушкалте гынат, садак шижеш. (Ушалтше кыдежан ойлончо, обстоятельственный придаточныян, уступкым ончыктышо). 

[ 1. …, (2. …  гынат), … ].

4.Изишлан шогалмыла лиешат, вара уэш… тук-тук-тук … чӱчкыдынрак кыраш тӱналеш. (Мужырлалтше кыдежан ойлончо, ушышо значениян).
[ 1. … - ат ], [ 2. ].

5.Чӧгыт семын ӧрдыжлумак перкала, пуйто тудлан тушто шыгырын чучеш, эрыкыш лекташ толаша. (Тӱрлӧ йӧн дене лийше кыдежан ойлончо. 1-2 - ушалтше кыдежан ойлончо, обстоятельственный придаточныян, действий кузе лиймым ончыктышо, 2-3 – союздымо кыл).
[ 1. ], (2. пуйто…), [ 3. ].

6. Григорий Якимович шижеш: тудын эше ала-можо коршта. (Союздымо кыдежан ойлончо).
[ 1.]: [ 2.].

7.  Но шӱм алят лыпланен ок керт, садлан мо эше коршта – огешат пале. (Тӱрлӧ йӧн дене лийше кыдежан ойлончо. 1-2 - ушалтше кыдежан ойлончо, обстоятельственный придаточныян, следствийым ончыктышо, 2-3 – союздымо кыл).
[ 1. ], (2. садлан…) - [ 3.].

8. Вуйышко нимогай шонымаш ок пуро, кап тӱнмыла лийын, пуйто вӱр шогалын, могыржат пуанын, вуйдорыкшат кошкен.

(Тӱрлӧ йӧн дене лийше кыдежан ойлончо: 1-2 – союздымо кыл, 2-3 – ушалтше кыдежан кыл, 4-5 – союздымо кыл )

[1.  ], [2.  ], (3. пуйто…),[4.  ], [5.  ].

Чылаже 12 балл (0,5 балл гыч чын возен лукмылан, 0,5 балл гыч умылтарымылан, 0,5 балл гыч схемылан).

10. «Ончыкылык верч мыят мутым кучем» шонкалымаш сынан текстым  возыза.

10 балл (5 балл – содержанийлан, 5 балл - йонылыш деч посна возымылан).

Чылаже:   60  балл.

Текстын оригиналже. Ю.Артамонов. Кайык ӱжын ужата. Повесть ден ойлымаш – влак. – Йошкар – Ола, Книгам лукшо марий издательстве, 1980, с. 175.

